
ᑮᓇᐅᔭᓄᑦ ᐊᑐᖅᑕᐅᓂᐊᕐᑐᓄᑦ ᐃᓚᒋᐊᕈᑏᑦ (ᐊᑭᑐᔫᑎᓄᑦ) ᐱᖁᔭᖅ, 2007-2008  
(ᐊᖏᕈᑕᐅᔪᖅ ᒪᑦᓯ 14, 2008) 

 
ᑕᐃᒫᒃ ᓴᖅᑭᒃᑯᓂ ᐅᖃᐅᓯᖅ ᑲᒥᓯᓇᒥᙶᖅᑐᖅ ᐊᒻᒪ ᑕᐃᑲᙵᑦ ᑮᓇᐅᔭᐃᑦ 
ᐊᑐᖅᑕᐅᓂᐊᕋᓱᒋᔭᐅᔪᓂ ᐊᑕᓯᒪᓗᓂ ᐅᖃᐅᓯᕐᒧᑦ, ᑕᐃᒫᒃ ᖃᑉᓯᐅᓂᖏᑦ ᓇᓗᓇᐃᖅᑕᐅᓯᒪᔪᑦ 
ᐋᖅᑭᒃᓱᖅᑕᐅᓯᒪᔪᓂ ᓇᓗᓇᐃᔭᐃᔾᔪᑎᒥ ᑖᑉᓱᒥᙵᑦ ᐱᖁᔭᕐᒥ ᐊᑐᖅᑕᐅᔭᕆᐊᖃᖅᐳᑦ 
ᐊᑭᓖᒋᐊᖃᕐᓂᐊᕐᓗᑎᒃ ᐊᑭᑐᔫᑎᓄᑦ ᐊᐅᓚᔪᓐᓇᐅᑎᖏᑦᑕ ᓄᓇᕗᑦ ᒐᕙᒪᒃᑯᖏᑦ ᐊᒻᒪ ᐊᓯᖏᑦ 
ᐊᒃᑐᐊᓂᖃᖅᑐᑦ ᓄᓇᕗᑦ ᒐᕙᒪᒃᑯᓐᓂ ᑕᐃᑲᙵᑦ ᑮᓇᐅᔭᓕᕆᔾᔪᑎᑦ ᐃᓱᓕᓐᓂᐊᕐᓗᑎᒃ ᒫᔾᔩ  
31,2008;  

 
ᑕᐃᒪᐃᒃᑲᒥ, ᓄᓇᕗᑦ ᑲᒥᓯᓇᖓᑦ, ᑖᒃᑯᓄᖓ ᐊᒻᒪᓗ ᐅᖃᐅᔾᔭᐅᒋᐊᕐᓗᓂ ᐊᖏᖅᑕᐅᓗᓂᓗ 
ᒪᓕᒐᓕᐅᕐᕕᖕᒧᑦ, ᐊᑐᓕᖅᑎᑦᑎᕗᖅ ᐃᒪᓐᓇ:  
 
ᑐᑭᖏᑦ  
1. ᑐᑭᖏᑦ ᐃᓚᖓᓂᒃ 1-ᒥ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᖓᓂ 
ᐊᑐᕐᓂᖃᖅᐳᖅ ᑖᑉᓱᒧᖓ ᐱᖁᔭᕐᒧᑦ.   
 
ᐊᑐᕐᓂᖓ  
2. ᑖᓐᓇ ᐱᖁᔭᖅ ᐊᑐᕐᓂᖃᖅᐳᖅ ᑮᓇᐅᔭᓕᕆᔾᔪᑎᓄᑦ ᐊᕐᕌᒍᖓᑦ ᐃᓱᓕᓐᓂᐊᕐᓗᓂ ᒫᔾᔨ 
31,2008.  
 
ᑮᓇᐅᔭᓄᑦ ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑏᑦ  
3. ᖄᖓᒍᒃᑲᓐᓂᖅ ᖃᑉᓯᐅᓂᕆᔭᖏᑦᑕ ᐊᖏᖅᑕᐅᓯᒪᔪᑦ ᐃᓚᒋᐊᕈᑎᓄᑦ (ᐊᑭᑐᔫᑎᑦ) 
ᐱᖁᔭᖓᓄᑦ, 2007-2008, ᑮᓇᐅᔭᓄᑦ ᐊᑐᖅᑕᐅᓂᐊᖅᑐᓄᑦ ᐃᓚᒋᐊᕈᑏᑦ (ᐊᑭᑐᔫᑎᑦ) 
ᐱᖁᔭᖓᓄᑦ, ᓈᓴᐅᑎᖓ 1, 2007-2008, ᐊᒻᒪ ᐃᓚᒋᐊᕈᑎᓄᑦ (ᐊᑭᑐᔫᑎᑦ) ᐱᖁᔭᖓᓄᑦ, 
ᓈᓴᐅᑎᖓ 2, 2007-2008 ᑕᐃᑲᙵᑦ ᐊᑭᓕᖅᑐᖅᑕᐅᔪᓐᓇᖅᐳᑦ ᓄᓇᕗᑦ ᒐᕙᒪᒃᑯᖏᑦᑕ 
ᑮᓇᐅᔭᖁᑎᓕᒫᖏᑦᑕ ᑮᓇᐅᔭᖃᕐᕕᖓᓂᒃ, ᒪᓕᒡᓗᒍ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ 
ᐱᖁᔭᖓᓂᒃ, ᖃᑉᓯᐅᓂᖏᑦ ᓇᓗᓇᐃᖅᑕᐅᓯᒪᔪᑦ ᑮᓇᐅᔭᓄᑦ ᐊᑐᖅᑕᐅᓂᐊᕐᑐᓄᑦ ᐃᓚᒋᐊᕈᑎᓂ 
ᑕᐃᒃᑯᓄᖓ ᑭᓱᖏᓐᓄᑦ ᓇᓗᓇᐃᔭᐃᔾᔪᑎ ᐋᖅᑭᒃᓱᖅᑕᐅᓯᒪᔪᒥ ᑎᑎᕋᖅᓯᒪᔪᓂ.  
 
ᐃᓚᒋᐊᕈᑎᐅᑉ ᐱᔾᔪᑎᖓ  
4. ᖃᑉᓯᐅᓂᖏᑦ ᓇᓗᓇᐃᖅᑕᐅᓯᒪᔪᑦ ᑮᓇᐅᔭᓄᑦ ᐊᑐᖅᑕᐅᓂᐊᕐᑐᓄᑦ ᐃᓚᒋᐊᕈᑎᖏᓐᓂ 
ᑭᓱᖏᓐᓄᑦ ᓇᓗᓇᐃᔭᐃᔾᔪᑎᒦᑦᑐᒥᒃ ᐊᑭᓕᖅᑐᖅᑕᐅᔪᓐᓇᖅᐳᑦ ᐱᔾᔪᑎᖃᑐᐃᓐᓇᖅᑐᓄᑦ 
ᐊᑭᓕᖅᑐᐃᓗᑎᒃ ᐊᑭᑐᔫᑎᑦ ᐊᐅᓚᔪᓐᓇᐅᑎᖏᓐᓄ ᓄᓇᕗᑦ ᒐᕙᒪᒃᑯᖏᑦᑕ ᐊᒻᒪ ᐊᓯᖏᑦ 
ᐊᒃᑐᐊᓂᖃᖅᑐᑦ ᓄᓇᕗᑦ ᒐᕙᒪᒃᑯᓐᓂ, ᒪᓕᒡᓗᒍ ᓇᓗᓇᐃᔭᐃᔾᔪᑎᐅᔪᖅ.  
 
ᐃᓚᒋᐊᕈᑎᐅᑉ ᐃᓱᓕᓐᓂᖓ   
5. ᒪᓕᒡᓗᒍ ᐃᓚᖓ 36 ᐊᒻᒪ 37-ᒦᑦᑐᑦ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ 
ᐱᖁᔭᖓᓂᒃ, ᐱᔪᓐᓇᕐᓂᕆᔭᖓᑦ ᑖᑉᓱᒪ ᐱᖁᔭᕐᒥ ᐊᑭᓕᕆᐊᖃᖅᑎᑦᑎᓗᓂ ᐱᔾᔪᑎᖃᕐᓗᑎᒃ ᐊᒻᒪ 
ᖃᑉᓯᐅᓂᖏᑦ ᓇᓗᓇᐃᖅᑕᐅᓯᒪᔪᑦ ᑕᐃᑲᓂ ᓇᓗᓇᐃᔭᐃᔾᔪᑎᒥ ᐃᓱᓕᓐᓂᐊᖅᐳᖅ ᒫᔾᔨ  
31,2008-ᒥ.  

ᑮᓇᐅᔭᓕᕆᓂᖅ  
6. ᖃᑉᓯᐅᓂᖏᑦ ᐊᑭᓕᖅᑕᐅᔪᑦ ᒪᓕᒡᓗᒍ ᐱᔪᓐᓇᕐᓂᖓᑦ ᑖᑉᓱᒪ ᐱᖁᔭᕐᒥ 
ᓇᓗᓇᐃᔭᑦᑎᐊᖅᓯᒪᔭᕆᐊᖃᕐᓂᐊᖅᐳᖅ ᑕᐃᑲᓂ ᒐᕙᒪᒃᑯᑦ ᑮᓇᐅᔭᖃᕐᕕᖓᓂ ᒪᓕᒡᓗᒍ ᑖᒃᑯᐊ 
ᐃᓚᖏᓐᓃᑦᑐᑦ 72-ᒥ ᐊᒻᒪ 73-ᒥ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔾᔪᑎᖏᓐᓄᑦ ᐱᖁᔭᖓᓂᒃ.   
 
ᐱᒋᐊᕐᓂᖓ  
7. ᑖᓐᓇ ᐱᖁᔭᖅ ᐃᓱᒪᒋᔭᐅᕗᖅ ᐊᑐᕈᓐᓇᖅᓯᑎᑕᐅᓂᐊᕐᓗᓂ ᐄᐳᕈ 1, 2007-ᒥ.  

ᓇᓗᓇᐃᔭᐃᔾᔪᑎ ᐋᖅᑭᑦᑕᐅᓯᒪᓂᖏᑦ  
 

ᑮᓇᐅᔭᓄᑦ ᐊᑐᕈᒫᕐᓂᐊᖅᑐᓄᑦ ᖃᑉᓯᐅᓂᐊᕐᓂᖏᑦ ᐃᓚᒋᐊᖅᑕᐅᓯᒪᔪᑦ ᑐᕌᖓᔪᑦ 
ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂᒃ ᐃᓱᓕᓐᓂᐊᕐᓗᓂ ᒫᔨ 31, 2008  

 
 
ᓂᕈᐊᕐᓂᖅ 2: ᐊᑭᑐᔫᑎᑦ  
 
ᑭᓱᒧᑦ 
ᓈᓴᐅᑦ ᐱᔾᔪᑎᖓᑦ ᖃᑉᓯᐅᓂᖏᑦ  

 
  

1 ᐃᓕᓐᓂᐊᖅᑐᓕᕆᔨᑦ  950,000
2 ᐋᓐᓂᐊᖅᑐᓕᕆᔨᑦ ᐃᓄᓕᕆᔩᓪᓗ  22,000
3 ᐊᕙᑎᓕᕆᔨᑦ  450,000
4 ᓄᓇᓕᖕᒥ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᑦ  2,015,000
5. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ  53,625,000

   
 ᑲᑎᓪᓗᒋᑦ ᐊᑭᑐᔫᑎᑦ:  $57,062,000 
   
 ᑲᑎᓪᓗᒋᑦ ᑮᓇᐅᔭᓄᑦ ᐊᑐᕈᒫᕐᓂᐊᖅᑐᓄᑦ ᐃᓚᒋᐊᖅᑕᐅᓯᒪᔪᑦ:  $57,062,000 

  
 
 
 

 
ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

